
       ᐱᕙᓪᓕᐊᔪᑦ ᑐᓴᕋᑦᓴᑦ 
 
 
 

ᓄᓇᕗᑦ ᒐᕙᒪᒃᑯᖏᑦ ᓄᓇᕗᒻᒥᓗ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑦ ᐊᑎᓕᐅᖅᑐᑦ ᓄᑖᒥᒃ 
ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᒻᒥᒃ 
 
 
ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 17, 2011)  - ᓄᑖᒥᒃ ᐊᕐᕌᒍᓄᑦ ᓯᑕᒪᓄᑦ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᓐᓄᑦ 
ᐊᖏᖃᑎᒌᒍᒻᒥᒃ ᐊᑎᓕᐅᖅᓯᖅᑲᐅᔪᑦ ᐅᓪᓗᒥ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᒻᒥ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑦ. 
 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᕼᐊᓐᑐ ᑐᑐ, ᓄᓇᕗᒻᒥ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᑦ ᐊᖏᔪᖅᑳᖓᑦ ᕌᐱᓐ ᓚᓐᒋᐅᓪ, 
ᐊᑎᓕᐅᖅᓯᖅᑲᐅᔫᒃ ᐅᓪᓗᒥ ᓄᑖᒥᒃ ᐊᖏᖃᑎᒌᒍᒻᒥᒃ ᒪᓕᒐᓕᐅᕐᕕᒻᒥ ᐃᖃᓗᓐᓂ. ᐊᖏᖃᑎᒌᒍᑦ ᐱᒋᐊᕐᓂᐊᖅᑐᖅ ᔪᓚᐃ 1, 
2009 ᐃᓱᓕᓪᓗᓂ ᔫᓂ 30, 2013. 
 
“ᖁᕕᐊᒻᒪᕆᑦᑐᖓ ᐃᓚᐃᓐᓈᕐᓂᖃᙱᑦᑐᓂᒃ ᓈᒻᒪᓈᑦᓯᐊᖅᑐᓂᓪᓗ ᐊᖏᖃᑎᒌᒍᑎᖃᖅᓯᒪᒐᑦᑕ ᐃᓕᓐᓂᐊᖅᑎᑦᓯᔨᑦᑎᓐᓄᑦ,” 
ᐅᖃᖅᓯᒪᔪᖅ ᕼᐊᓐᑐ ᑐᑐ. “ᓇᓗᓇᐃᖅᓯᓯᒪᓂᖅ ᐱᐅᔪᓂᒃ ᐃᓕᓐᓂᐊᕈᑕᐅᒍᓐᓇᖅᑐᓂᒃ ᐃᓕᓐᓂᐊᖅᑎᑦᑎᓐᓄᑦ ᑐᙵᕕᖃᕐᖓᑦ 
ᑲᔪᓯᓂᖃᑦᓯᐊᖅᑐᓂᒃ ᐊᔩᖃᑎᒌᓐᓂᕐᒥᒃ ᑐᓴᕈᒥᓇᖅᑐᒃᑯᓪᓗ ᐱᓕᕆᖃᑎᒌᒍᓐᓇᕐᓂᖏᓐᓂᒃ ᐃᓕᓐᓂᐊᖅᑎᑦᓯᔨᑦᑎᓐᓄᑦ.” 
 
“ᑖᓐᓇ ᐊᖏᖃᑎᒌᒍᑦ ᑭᒃᑯᓕᒫᓄᑦ ᐱᕚᓪᓕᕈᑕᐅᓂᐊᖅᑐᖅ ᓄᓇᕗᒻᒥᐅᓄᑦ,” ᐅᖃᖅᓯᒪᔪᖅ ᓚᓐᒋᐅᓪ. 
“ᓱᕐᕋᓗᐊᑦᑕᐃᓕᒍᑕᐅᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓐᓄᑦ, ᐊᖏᔪᖅᑳᕆᔭᐅᔪᓄᑦ 
ᐃᓕᓐᓂᐊᖅᑎᑦᓯᔨᑦᑎᓄᓪᓗ. ᐃᖅᑲᓇᐃᔭᕐᕕᒋᕙᑦᑕᖓᑦ ᐃᓕᓐᓂᐊᖅᑎᑦᓯᔨᑦᑕ ᐃᓕᓐᓂᐊᕐᕕᒋᕙᒻᒪᐅᒃ ᐃᓕᓐᓂᐊᖅᑎᑦᑕ.” 
 
ᐊᖏᖃᑎᒌᒍᑎᑖᖅᑕᐅ ᐃᓱᓕᒍᑕᐅᔪᖅ ᓇᓗᓇᖅᑐᒃᑰᕐᓂᐅᓚᐅᖅᑐᒥᒃ ᑕᒪᑦᑎᓐᓄᑦ ᐱᕚᓪᓕᕈᑕᐅᓂᐊᖅᑐᓂᓗ 
ᓱᕐᕋᔾᔭᐃᓗᐊᕈᑕᐅᓂᐊᖅᑐᓂᓗ ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ. ᐱᓗᐊᙳᐊᖅᑐᑦ ᐊᖏᖃᑎᒌᒍᑎᑖᖅᑲᐅᒥ ᐃᓚᖏᑦ: 
 

• ᑮᓇᐅᔾᔭᑦᓵᖏᑦ ᐊᑭᑦᑐᕆᐊᖅᑐᑦ 4.5 ᐳᓴᓐᑎᓂᒃ, 2.0 ᐳᓴᓐᑎᓂᒃ, 2.0 ᐳᓴᓐᑎᓂᒃ ᐊᒻᒪ 2.5 ᐳᓴᓐᑎᓂᒃ, ᐱᒋᐊᕐᓗᓂ 
ᔪᓚᐃ 1 ᐊᑐᓂᑦ ᐊᕐᕌᒍᒥ ᐊᖏᖃᑎᒌᒍᑦ ᐊᑕᓂᐊᖅᑎᓪᓗᒍ, ᐱᒋᐊᕐᓗᑎᒃ ᐅᑎᒧᑦ 2009; 

• ᐅᖃᐅᓯᓕᕆᓂᕐᒧᑦ ᐃᑲᔫᓯᐊᖅᑖᕈᓐᓇᖁᓪᓗᒋᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐃᓕᓐᓂᐊᖅᑎᑦᓯᔨᓄᑦ; 
• ᓴᖅᑭᖅᑕᐅᔪᖃᕐᓗᓂ ᐃᓕᓐᓂᐊᕐᕕᓐᓂ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᑲᑎᒪᔨᕋᓛᓂᒃ ᐱᔭᑦᓴᖃᖅᑎᑕᐅᓗᑎᒃ 

ᐋᖅᑭᑦᓱᐃᓂᕐᒧᑦ ᐊᑐᓕᖅᑎᑦᓯᓂᕐᒧᓪᓗ ᐱᓕᕆᐊᓂᒃ ᓄᓇᕗᒻᒥ ᐃᓕᓐᓂᐊᕐᕕᖏᓐᓂ ᐊᑦᑕᓇᖅᑐᒦᓕᖁᓇᒋᑦ 
ᖃᓄᑐᐃᓐᓇᖅ ᐱᓂᕐᓗᐃᓂᐅᕙᑦᑐᓂᒃ ᐃᓕᓐᓂᐊᖅᑎᑦᓯᔨᓄᑦ ᐃᓕᓐᓂᐊᖅᑐᓄᓪᓗ. 

 
### 

 
ᑭᖑᓂᑦᑎᓐᓂ ᖃᓄᐃᓕᐅᕈᑎᒥᐅᔪᑦ ᐃᒻᒥᒃᑯᑦ ᐃᓚᒋᓕᐅᑎᓯᒪᔪᑦ. 
 
ᑐᑭᓯᒋᐊᒃᑲᓐᓂᕈᒪᒍᕕᑦ: 
 

ᓗᐃᔅ ᐅᐊᓴᓐ 
ᒥᓂᔅᑕᐅᑉ ᑐᒡᓕᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ 

 (867) 975-6202 
lwasson@gov.nu.ca 

 

ᕌᐱᓐ ᓚᓐᒋᐅᓪ 
ᐊᖏᔪᖅᑳᖅ 
ᓄᓇᕗᒻᒥ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᑦ 

 (867) 979-0750 
robin@ntanu.ca 

